
I. MACLUUMAAD GUUD 
 

Shuruucda la xiriirta Badbaadinta waxay u suurtagelineysaa dadka ka cabanaya 
xadgudubyo la xiriira guriga gudihiisa ama shukaansi, isku-dayga galmada,cayrsasho 
ama macaamil xumo inay helaan badbaadin deg-deg ah oo waqtigeedu gaaban yahay iyo, 
badbaadin waqtigeedu dheer yahay taasoo ah dhageysiga kaddib. Shuruucdani waxay 
sidoo kale gacan-siinayaan shakhsiyaadka lagu soo eedeeyo inay ku kaceen xad-gudub, 
isku-day galmo, eryasho/cayrsasho ama macaamil-xumo wuxuuna u suurtagelinayaa inay 
naftooda difaacaan, wuxuuna maxkamadda ka dalbayaa inay wax-ka-baddalaan ama ay 
meesha ka saaraan haddii uu jiro qodob iyaga lid ku ah. Buug-yarahan waxaa loogu talo-
galey inuu gacan ka geysto sidii dadka ay khuseeyaan kiisaska badbaadadintu ay u fahmi 
lahaayeen una isticmaalaan hannaanka ay maxkamuduhu u shaqeeyaan ee la xiriira soo 
saarista, wax ka baddalka, iyo hakinta nidaamyada. Buug-yarahan kuma jiraan wax 
doodo ah oo la xiriira qaabka ay ku timid inay hay'adaha sharcifulinta ama dacwad-
oogayaashu u dhaqan-geliyaan habkan. 

Kiisaska badbaadadintu waxay u qeybsamaan laba nooc - mid ka mid ihi wuxuu 
la xiriiraa xadgudubka, iskuday galmo iyo eryasho; nooca kalena wuxuu la xiriiraa 
macaamil-xumo. Kiisaska badbaadinta ee la xiriira xadgudubka, iskudayga galmada iyo 
eryashada/ceyrsiga dhowr meelood oo muhiim ah ayey kaga duwan yihiin kiisaska la 
xiriira macaamil-xumada, inkastoo ay haddana labaduba wadaagaan hannaanka shaqada 
loo guda-galayo. Labada nooc ee kiisaskani waxay ka mid yihiin qawaaniinta dacwadaha 
ee maxkamadaha gobolka Maine, Ciwaanka 19-A, qeybta 4001 ilaa qeybta 4011 
(Xadgudubka); Ciwaanka 5, qeybaha 4651 ilaa 4660 (Macaamil-xumada); iyo 
Ciwaannada 17 iyo 17-A ( Xeerka Danbiga ee Maine). Sidaa darteed, 
hannaankan/tallaabooyin-sharciyeedkan waxaa la isticmaali karaa oo keliya marka ay 
lagama-maarmaan noqoto inay maxkamaddu soo farageliso si qofka ama hantidiisa looga 
badbaadiyo khatar dhab ah. 

Qeybta II ee buug-yarahani waxay sharraxaad ka bixineysaa waxa uu yahay 
"xadgudub," "isku-dayga galmada" ama "eryasho/bursasho" iyo waxa uu yahay 
"macaamil-xumo" taasoo waafaqsan hannaanka shuruucdan, iyo weliba qeexitaanno la 
xiriira ereyo/erey-bixinno kale. Si deggan u akhriso qeybtan si aad u ogaatid sida ay 
xaaladdaadu u waafaqsan tahay qeexitaannada halkan ku xusan. Qeybta III waxaa si gaar 
ah loogu talo-galey dacwad-oogayaasha (dadka sheeganaya in lagu xad-gudbay, la isku-
dayey in loo galmoodo, la eryaday ama lagu sameeyey macaamil-xumo). 

Hadii ay xaaladdu tahay midaan suurtagal ka dhigi karin inuu kiisku noqdo kiis 
badbaado, dacwad-ooguhu wuxuu heli karaa inuu ka dalbado booliska aaggiisa ama 
qeybta sherifka inay u qoraan digniin ku socota qofka la dacweynayo. taasoo la mid ah 
nooca lagu magacaabo "peace bond," sida ku cad Qawaaniinta dacwadaha gobolka Maine 
ee la muraajaceeyey, Ciwaanka 17-A, qeybta 506-A. Hadduu dacwad-ooguhu doonayo 
digniin noocaas ah, foomka wuxuu ka heli karaa xafiiska karraaniga. Haddii kalana, 
dacwad-ooguhu wuxuu la xiriiri karaa wakaaladdiisa/wakaaladdeeda u qaabbilsan 
hirgelinta sharciga. 

Dhamaan qeybaha ku lugta leh kiiska (dacwad-oogayaasha iyo la-
dacweeyayaashuba) waa inay ogsoonaadaan in qof-kasta oo saxeexaya warqadda 
maxkamaddu uu ku dhaaranayo in macluumaadka uu sheegayo ay yihiin kuwo run ah oo 
waafaqsan sida uu aamminsan yahay, isla mar ahaantaana eedeymaha iyo caddeymaha 
qoraalka ku xusani ay yihiin kuwo run ah. Haddii ay dhacdo inuu qof si ulakac ah u 
sameeyo qiraal been ah iyadoo uu ku gudajiro rafcaan-qaadasho ama dhageysiga 
maxkamadda, waxa uu dusha saaranayaa/waxay ay dusha-saaraneysaa kharashka ku 
baxay dhageysiga maxkamadda, taasoo ay ku jirto kharashka qaaddiga, ee qofka kale. 
Waxaa intaa dheer, inay danbi tahay inuu qofku la yimaaddo oo uu ku dhaarto qiraal 
dhukuminti been ah, (fiiri 19-A MRSA §4005(5), 17-A MRSA §452). 

II. QEEXITAANNADA 
 

Qeexitaannada hoos ku xusani waxay la xiriiraan Shuruucda Badbaadada iyo 
Hannaanka sharciyeed ee ku qeexan bug-yarahan. 

"Xadgudub" waxaa loola jeedaa in wax ka mid ah ficillada hoos ku qoran uu ka 
dhex dhaco qoyska gudihiisa ama xubnaha qoyska ama saaxiibo uu ka dhexeeyo 
shukaansi ama ilmo yar oo ka mid ah qoyska ama xubin ka mid ah qoyska ama saaxiibo 
is-shukaansanaya: 

A. Isku-dayitaan gaarsiin dhaawac jireed ama xadgudub jireed, taasoo ay ku jirto iskuday 
kufsi sida ku cad Ciwaanka 17-A, cutubka 11, marka laga reebo xiriirka ku qeexan 
Ciwaanka 17-A, qeybta 106, faqradda 1 laguma soo darin qeexitaankan(edbinta 
macquulka ee uu isticmaalo waalidku, mas'uulka ilmuhu, ama waalidka ilmaha korsaday 
si uu u edbiyo); 

B. Isku-dayitaaanka in qof kale lagu cabsi-geliyo in dhaawac loo geysto jirkiisa taasoo 
loo adeegsanayo qaab-dhaqameed kasta, kuwaasoo ay ku jirto, handadaad, macamil-
xumo; 

C. In qofka lagu dirqiyo si awood ah, handadaad xoog ah ama in qofka lagu cabsi-geliyo 
inuu la yimaaddo hab-dhaqan taasoo uu qofku xaq u leeyahay inuu qofku iska diido 
sameynteeda ama uu sameeyo; 

D. In si ulakac ah loo xakameeyo dhaq-dhaqaaqa qofka kale iyadoo uuna qofkaasi raalli 
ka ahayn ama uuna oggolaanin taasoo ku imaneysa in: 

1. In qofkaas laga saaro hoygiisa, goobtiisa ganacsiga ama iskuulka; 
2. In qofkaas la geeyo masaafo weyn oo ka fog halkii uu markii hore joogay; ama 
3. In qofkaas muddo dheer lagu hayo meeshii markii hore loogu yimid ee lagu 

hakiyey ama goobtii markii danbe la geeyey; 
 
E. In qof lala soo xiriiro iyadoo loogu hanjabayo inuu sameeyo, ama uu sabab u noqdo 
fal-danbiyeed lid ku ah nolosha aadmiga kaasoo lagula kacayo qofka lala xiriirayo ama 
qof kale, iyo cawaaqibka la qiyaasi karo ee ka dhalan kara hanjabaaddaas, ha dhacdo 
cawaaqib-xumadaasi ama yeyna dhicine, macneheedu wuxuu yahay in qofka lala soo 
xiriiray ee loo hanjabay, ama qofka loo hanjabay uu ku sugan yahay xaalad cabsi ah oo 
danbiga lagu fulin karo; ama 

F. Xaalad soo noq-noqotay iyadoo ayna jirin wax sabab ah oo la sheegi karo: 

1. Iyadoo uu raadsado dacwad-oogaha; ama inuu ka ag- 
2. dhawaado guriga dacwad-oogaha, iskuulka, goobta ganacsiga ama shaqada. 
 
Qofka qaangaarka ah: Waa qofka ay da'diisu tahay 18 sano jir ama ka weyn, ama qof 

xor ah. 

Lammaanayaasha Shukaansiga: Waa dadka waqti-xaadirkan ama waqti hore uu ka 
dhexeeyey is-shukaansi, ha noqdaan kuwo isu galmoon jiray ama kuwo aan isu 
galmoonnin. 

La-dacweeyaha: La-dacweeyuhu waa qofka lagu eedeynayo inuu ku xadgudbay ama 
macaamil-xumo u geystay dacwad-oogaha. 

Qofka yar ee Xorta ah. Qofka yar wuxuu noqon karaa "qof xor ah" hadii 
Maxkamadda Degmada Maine ay siiso oggolaansho uu ku madax-bannaanaado. 

Qoyska ama Xubnaha Qoyska: Qoyska ama xubnaha qoysku waa dadka is-qaba ama 
is-guursaday; waa waalidiinta wada dhalay ilmo; dadka wada nool hadda ama hore ugu 
wada noolaa hal qol ama sidii iyagoo is-qaba oo kale; dadka waqti-xaadirkan uu ka 
dhexeeyo ama xilli hore uu ka dhexeeyey xiriir galmo; dad qaan-gaar ah oo ku wada nool 
hal guri kuwaasoo uu ka dhexeeyo xiriir wada-dhalasho ama mid guur; ilmaha yari waa 
xubin ka mid ah xubnaha qoyska la dacweeyuhuna waa xubinka qaan-gaarka ah ee ka 
tirsan qoyska. 

"Macaamil-xumo" waxaa loola jeedaa: 
 
1. Saddex fal-danbiyeed ama wax ka badan oo ah handadaad, gacan-kahadal, isticmaalka 
xoog kaasoo lagula kacayo qof, qoys, ama ganacsi taasoo ujeeddada ka danbeysaa ay 
tahay in la abuuro xaalad cabsi ah, handadaad ama dhaawac loo geysto hanta shakhsiyeed 
ama in la cabsi-geliyo, la handado ama dhaawac la gaarsiiyo hanti shakhsiyeed; ama 
 
2. Hal fal-danbiyeed ama hab-dhaqan kaasoo xadgudub ku ah : 
 

• Ciwaanka 5, qeybta 4681(xadgudubyada la xiriira xuquuqda dastuuriga ah); 
• Ciwaanka 17, qeybta 2931(mamnuucitaanka/faragelinta la xiriirta xuquuqda 

dastuuriga ama xuquuqda madaniga ah); ama  
• Ciwaanka 17-A, qeybaha 201 (dilka), 202 (denbiga dilka), 203 (dilka ulakaca ah), 

204 (caawinta ama dalbashada isdilitaanka), 207 (faldanbiyeed ku xadgudub ah), 
208 (faldanbiyeed ku xadgudub oo daran), 209 (fal-danbiyeed handadaad ah), 210 
(aragagax-gelin), 210-A (cayrsasho/eryasho/bursasho), 211 (hab-dhaqan aan loo 
aabo-yeelin), 253 (fal-danbiyeed ku xadgudub galmo oo daran), 301 
(afduubitaan), 302 (fal-danbiyeed la xiriira is-hortaag), 303 (fal-danbiyeed la 
xiriira is-hortaag waalid), 506-A (macaamil-xumo), 511 (ku xadgudub gaar 
ahaaneed), 556 (ugalmoodka qaraabada), 802 (gubitaan), 805 (buuq-danbiyeed 
daran) or 806  (buuq-danbiyeed). 

 
Ilmo yar: Waa qof-kasta oo aan weli gaarin da'ada 18 sano, ilaa uu ka 

madaxbannaanayo. Dhinacyada: Qeybaha waxaa loola jeedaa dacwad-oogaha iyo la 

dacweeyaha. 

Dacwad-oogaha: Dacwad-ooguhu waa qofka kacabanaya in lagu sameeyey xad-
gudubka; ama waa qofka ama ganacsiga ka cabanaya macaamil-xumo. 

Isku-day galmo: Marka laga hadlayo kiisaska badbaadada xadgudubka, iskudayga 
galmadu waxaa uu ku qeexan yahay cutubka 11 ciwaanka 17-A ee Qawaaniinta 
Dacwadaha gobolka Maine ee la Muraajaceeyey (Xeerka Ciqaabta ee gobolka Maine). 
Marka si guud ahaaneed loo hadlayo, isku-dayga galmada waxaa ka mid ah: Danbiyada 
loo yaqaan kufsiga (gobolka Maine waxaa lagu magacaabaa "iskuday galmo oo aad u 
xun"), kufsiga ku cad qaanuunka, xiriir galmo oo aan sharci ahayn (taabashada xubnaha 
taranka ama godka iyadoo aan la haysan oggolaansho ama iyadoo qofka la taabanayo uu 
yahay qof da' ahaan ka yar 14 sano ama uu yahay qof aan is-difaaci karin), in ilmo yar la 
tuso xubinta taranka, in la tuso waxyaabo muujinaya galmo iyadoo ujeeddada laga 
leeyahay ay tahay in lagu dhiirri-geliyo galmada, in ilmaha lagu dalbado kambiyuutarka, 
ama taabasho aan sharci ahayn (taabashada naasaha, barida,bowdada ama gudaha 
bowdada iyadoo aan la haysan oggolaansho ama iyadoo qofka la taabanayo uu yahay qof 
ay da'diisu ka yar tahay 14 sano ama haddii kale uu yahay qof aan awood u lahayn inuu 
is-difaaco). Isku-dayga galmada waxaa kale oo ka mid ah in ilmaha yar lagu sameeyo 
xiriir aan sharci ahaan la oggolayn kaasoo ay la sameynayaan danbiilayaal lagu yaqaanno 
arrimaha galmada. Haddii aad dooneysid inaad heshid faahfaahin dheeraad ah oo la 
xiriirta danbiyadan kuwaasoo ay ku jirto da'da sharci ahaan u xaddidan dhibbanayaasha 
iyo danbiilayaasha ee "iskudayga galmada"-fadlan dib u fiiri xeerka ciqaabta ee u degsan 
gobolka Maine. 

Eryasho/cayrsasho/bursasho: Eryashadu waxay ku qeexan tahay Ciwaanka 17-A, 
qeybta 201-A ee Qawaaniinta Dacwadaha Gobolka Maine ee la muraajaceeyey (Xeerka 
Ciqaabta ee Gobolka Maine). Cayrsashadu waa inay ahaato half fal-danbi ama laba fal-
danbiyeed kuwaasoo tusaale ahaan la xiriira dabagalitaan, kor kala-socosho, hanjabitaan, 
macaamil-xumo, faragelin hantiyeed, ama xiriir ku saabsan qof ama qof gaar ahaaneed. 
La-dacweeyuhu waa inuu yahay qof ka warqaba ama garanaya in faldanbiyeedkani uu 
qofka u keenayo (a) dhibaato daran oo muuqata ama murugo nafsadeed; (b) cabsi 
dhaawac jir ahaaneed ama dhimasho ku timaadda qofka ama xiriir dhow; (c) cabsi la 
xiriirta dhaawac, burbur, ama waxyeello ku timaadda hantida; ama (d) cabsi la xiriirta 
dhaawac ama dhimasho ku timaadda xayawaan uu leeyahay ama uu haysto qofku. 

III. TALLAABOOYINKA DACWAD-OOGUHU KA 
QAADAN KARO KIISKA BADBAADINTA 

 
A. Kiis kasta oo la xiriira xadgudub kaasoo ka yimid qoyska ama xubin ka mid 

ah qoyska ama saaxiib wax shukaansada, ama eryasho/cayrsasho/bursasho ama iskuday 
galmo, sida ku qeexan buug-yarahan, waxaa dacwad soo oogi kara shakhsiyaadka hoos 
ku qoran: 

• Qof qaangaar ah oo ka wakiil ah nafsaddiisa/nafsaddeeda; 
• Qof qaan-gaar ah oo ka wakiil ah ilmo yar oo uu isagu mas'uul ka yahay;  
• ilmo yar oo iskii u madaxbannaan; 
• Qof aan dhameystirnayn oo uu mas'uul laga yahay 

 
Hadii uu kiisku la xiriiro macaamil-xumo, sida ku qeexan buug-yarahan, waxaa 
dacwoon kara shakhsiyaadka ama hay'adaha hoos ku xusan: 

• Qof qaangaar ah oo ka wakiil ah nafsaddiisa/nafsaddeeda; 
• Ilmo yar, haddii uu ka wakiil yahay qof weyni, 
• ilmo yar oo iskii u madaxbannaan, 
• Qof aan dhameystirnayn, kaasoo uu wakiil ka yahay mas'uulkiisu, ama  
• ganacsi. 

Ka hor inta aan la buuxinnin cabashada maxkamadda ee lagu dalbanayo badbaadinta la 
xiriirta macaamil-xumada, waa inay dacwad-oogayaashu muujiyaan inuu jiro qoraal 
hay'adaha sharcigu soo saareen kaasoo la dacweeyaha looga dalbanayo inuu joojiyo 
xadgudubka uu ku hayo dacwad-oogaha. Nidaamka sharcifulinta awood u siinaya inay 
qoraalkaas soo saaraan waxay ku caddahay qeybta 506-A ee Ciwaanka 17-A. Si loo 
hubiyo arrintan waxaa dacwad-oogaha looga baahan yahay inuu nuqul ka mid ah koobiga 
ay qortay sharcifulintu uu soo raaciyo cabashada dalabka badbaadada. 

Waxaase jira laba xaaladood oo aan dacwad-oogaha looga baahneyn inuu soo gudbiyo 
nuqulka warqadda loo qoray la dacweeyaha. Dacwad-oogaha loogama baahna inuu soo 
gudbiyo nuqul ka mid ah qoraalka sharcifulinta ee la dacweeyaha lagu wargelinayo inuu 
joojiyo xadgudubka haddii: 

1. Dacwad-ooguhu uu keeno "arrin macquul ah" oo sababtay inuuna qoraalka 
noocaas ka dalban sharci fulinta; ama 

2. haddii uu dacwad-ooguhu ka dacwoonayo in la dacweeyuhu uu "macaamul-
xumo kula dhaqmay" dacwad-oogaha kaddib markii uu u geystay hal fal-
danbiyeed ama hab-dhaqan gaarsiisan ku xadgudub nidaamka aasaasiga ah ee 
danbiyada sida ku xusan qeexitaanka la xiriira"macaamil-xumada" (waxaana ka 
mid ah: Xadgudubka xuquuqda dastuuriga ah, dil, danbiga dilitaanka, danbiga 
dilka, caawinta ama dalbashada isdilitaanka, ku xadgudubka, ku xadgudubka 
daran, hanjabitaanka la xiriira fal-danbiyeed, argagax-gelin, eryasho/cayrsasho, 
hab-dhaqan aan loo aabo-yeelin, iskuday galmo kaasoo daran, afduubitaan, is-

hortaag danbiyeed, is-hortaag danbiyeed kaasoo uu walidku ku dhaqaaqay, 
macaamil-xumadu waxay ku qeexan tahay 17-A M.R.S. § 506-A, ku xadgudub 
gaar ahaaneed, in loo galmoodo qof qaraabo ah, gubitaan, buuq-danbiyeed oo 
daran, ama buuq-danbiyeed). 
 

B. Waa kuma qofka dacwad lagu soo oogi karayo. Noocyada shakhsiyaadka 
hoos ku qoran waxay noqon karayaan dadka lagu dacweynayo kiisaska la xiriira ku 
xadgudubka ama macaamil-xumada: 

• Qof weyn ama qof yar oo madaxbannaan; 
• Qof yar oo aan madaxbannaaneyn, haddii uu waalidkii mas'uul ka yahay ama qof 

kale oo mas'uul ka ah 
• Qof aan dhameystirnayn oo uu mas'uul laga yahay 

 
Shuruudaha la xiriirta cilaaqaadka: Badbaadinta Kiisaska la xiriira Xadgudubka 

Si loo gudbiyo kiis la xiriira xadgudub, la dacweeyaha (oo ah qofka aad dacweyneysid) 
waa inuu yahay qof ay idinka dhaxayso mid ka mid ah xiriirada hoos ku qoran: 

1. Ku xadgudub la xiriira galmada ama cayrsasho: Haddii ay eedeymaha ka mid 
yihiin ku xadgudub galmo ama cayrsasho, looma baahno inuu jiro wax xiriir kale 
oo ka dhexeeya dacwad-oogaha iyo la dacweeyaha. 

2. Dhibbane qof weyn ah/Qof madaxbannaan/Qof aan taam ahayn oo qaan-gaar ah: 
Haddii uu dacwad-ooguhu (waa dhibanaha ka cabanaya "xadgudubka") ay 
da'diisu tahay 60 sano ama ka weyn ama uu yahay qof qaan-gaar ah oo 
madaxbannaan ama qof qaan-gaar ah oo aan taam ahayn isla mar ahaantaana uu la 
dacweeyuhu yahay qof ay qaraabo yihiin* ama daryeel-bixiye aan lacag 
qaadannin** waxaa dacwadda badbaadinta gudbin karaya dhibbanaha qaan-
gaarka ah, mas'uulka sharciga ah ee dhibbanaha qaan-gaarka ah, ama wakiil ka 
socda waaxda DHHS. 
• "Qof qaraabo ah" waxaa ka mid ah, kumase koobna kuwa hoos ku qoran: Qof 

ay dacwood-oogaha ka dhaxayso xiriir wada-dhalasho, mid guur, ama 
korsasho, hala degganaado dacwad-oogaha ama yuusan weligiiba la degine 

• "Daryeel-bixiyaha aan lacagta qaadannin" waxaa ka mid ah kuwa hoos ku 
qoran kumase koobna: Daryeel-bixiye siiya dacwad-oogaha daryeel 
mutadawacnimo oo buuxa,daryeel mar-mar ah, ama aan joogto ahayn kuna 
siiya guriga uu deggan yahay dacwad-ooguhu daryeelkaasoo la mid ah midka 
uu bixiyo xubinka qoysku. 

3. Dhamaan kiisaska kale waxaa loo baahan yahay, in xiriirka ka dhexeeya dacwad-
oogaha (waa dhibbanaha ka cabanaya "xadgudubka") iyo la dacweeyaha uu yahay 
mid ka mid ah noocyada hoos ku qoran: 
• Dacwad-oogaha iyo la dacweeyuhu waa lamaane hadda is-qaba ama hore isu 

qabi jiray 
• In xiriirka ka dhexeeya dacwad-oogaha iyo la dacweeyuhu uu yahay xiriir 

lamaane saaxiib ah oo guri ku wada nool hadda ama hore u ahaan jiray 
lammaane saaxiib ah ( lamaane wada nool waa laba qof oo qaan-gaar ah oo 
wada nool kuwaasoo aan is-qabin kuna heshiiyey inay wada joogaan muddo 
dheer isla mar ahaantaana ay is-daryeelaan) 

• In xiriirka ka dhexeeya dacwad-oogaha iyo la dacweeyuhu uu yahay xiriir 
lamaane oo dhinaca galmada ah ama uu hore uga dhexeeyey xiriir noocaas ah 

• In xiriirka ka dhexeeya dacwad-oogaha iyo la dacweeyaha uu yahay xiriir 
lamaane oo hadda is-shukaansada ama xiriir shukaansi waqti hore (lamaanaha 
shukaansigu waa dadka uu hadda ka dhexeeyo xiriir shukaansi ama uu hore 
uga dhexeeyey ha ahaadaan kuwo ay galmo dhex-martay ama yeyna ahaanine) 

• In la dacweeyuhu uu yahay aabbaha dhalay ama hooyada ilmaha dacwadda 
oogaya. 

• In dacwad-oogaha iyo la dacweeyuhu ay yihiin laba qof oo hadda wada nool 
ama laba qof oo hore u wada noolaan jiray 

• In dacwad-oogaha iyo la dacweeyuhu ay yihiin laba qof oo hadda wada nool 
ama uu ka dhexeeyo xiriir wada-dhalasho ama xiriir dhanka guurka 

• In dacwad-ooguhu uu yahay ilmo yar oo uu daryeelo xubin ka mid ah qoysku 
isla mar ahaantaana la dacweeyuhu uu yahay qof qaan-gaar ah oo ka mid ah 
xubnaha qoyska 

• In dacwad-ooguhu uu yahay ilmo yar oo uu daryeelo qofka uu shukaansado la 
dacweeyuhu 
 

Shuruudaha la xiriirta cilaaqaadka: Kiisaska la xiriira badbaadinta macaamil-
xumada 
 
Badbaadada macaamil-xumada., ma jiro wax xiriir gaar ahaaneed oo loo baahan yahay 
inuu ka dhexeeyo dacwad-oogaha iyo la dacweeyaha. 
 

C. Goobta. Waxaad tagaysaa Maxkamadda ku taal degmada uu ku nool yahay 
dacwad-oogaha ama la dacweeyaha, ama waxaad tagtaa Maxkamadda Degmada uu la 
dacweeyuhu hore u degganaan jiray ama uu hadda degay haddii ay dhacdo in dacwad-
ooguhu uu ka guuro/ay ka guurto halkii ay degganayd isagoo ka caraya xadgudub. 

  D. Khrashka. Ma jiro wax kharash ah oo loo baahan yahay marka la gudbinayo 
kiiska la xiriira xadgudubka, iskudayga galmada ama eryashada. Waxaa jira kharash la 
qaado haddii uu kiisku la xiriiro macaamil-xumo, waase haddii uuna kiisku uuna ku lug 
lahayn eedeyn khuseysa eryasho, iskuday galmo ama gacan ka hadal la xiriira guriga ama 
shukaansi. Fadlan karraaniga warso xaddiga uu le'eg yahay kharashka hadda la qaado. 
Haddii ay dhacdo inuu dacwad-ooguhu awoodi waayo inuu iska bixiyo kharashka, wuxuu 

ka dalban karaa/ka dalban kartaa karraaniga inuu siiyo foomka lagu magacaabo "Foomka 
Lacag La'aanta". Ma jiro wax kharash ah oo laga qaadayo foomamka ama marka la 
dalbanayo nuqullada koobiga ee la xiriira kiiska badbaadinta. 
 

E. Sida loo gudbinayo Cabashada iyo Foomamka la xiriira. Waxaa jira laba 
qaab oo aad cabashada u gudbin kartid, mid ka mid ah labada qaab wuxuu ku billowdaa 
tallaabada badbaadinta Arrinta ugu horreysa waxay tahay inaad aaddid xafiiska 
karraaniga ee Maxkamadda Degmada, kaddibna aad karraaniga weydiisatid Cabashada 
Badbaadinta ee la xiriirta Xadgudubka ama Cabashada Badbaadinta ee la xiriirta 
macaamil-xumada. Karraanigu wuxuu dacwad-oogaha siinayaa foomka cabashada ee uu 
u baahan yahay, kaasoo uu dacwad-ooguhu ku buuxinayo maxkamadda gudaheeda, gaar 
ahaan barnaamijka lagu magacaablo Rabshadaha Arrimaha Guriga, ama meel kale. 
Karraanigu wuxuu diyaar u yahay inuu ka jawaabo dhamaan wixii su'aalo ah ee la xiriira 
foomka. Sidaasoo ay tahay, haddana karraaniga looma oggola inuu bixiyo talooyin la 
xiriira arrimaha sharciga. 

Qaabka labaad ee cabashada loo gudbin karo waa inaad foomamka maxkamadda ka 
daabacatid internetka. Haddii aad haysatid kambiyuutar iyo khadka interrnetka, ku qor 
ciwaanka bogga mid ka mid ah ciwaannada hoos ku qoran: 

• http://www.courts.state.me.us/fees_forms/forms/index.shtml 
• http://www.ptla.org/court-forms 

 
Haddii aadan haysannin kambiyuutar, waxaad tagtaa library ama goob kale oo laga 

heli karo kambiyuutarrada taasoo loogu talo-galay dadweynaha kaddibna weydii qof ka 
mid ah shaqaalaha inuu kaa caawiyo helitaanka ciwaannada kor ku xusan. 
Kambiyuutarku wuxuu ku weydiin doonaa su'aalo taxane ah, kaddibna waxa uu isku 
hagaajinayaa cabasho dhameystiran iyo foomam kale oo aad u baahan tahay si aad u 
daabacatid, kadibna aad u saxiixdid (adigoo hortagaya nootaayda dadweynaha ee 
sharciyeysan ama karraaniga maxkamadda) kaddibna u gudbinaya maxkamadda ku taal 
meesha aad deggan tahay. 

Sidoo kale waxaa looga baahan yahay dacwad-oogaha inuu buuxiyo warqadda lagu 
magacaabo Xaashida Adeegga Macluumaadka taasoo ay ku qoran tahay macluumaad la 
xiriira la dacweeyaha si uu u isticmaalo la dacweeyuhu haddii uu rabo inuu qaato racfaan 
ama tallaabooyin. Dacwad-oogaha waxaa looga baahan yahay inuu Xaashida Adeegga 
Macluumaadka. oo ay la socoto cabashadu uu dib ugu soo celiyo karraaniga. 

Haddii uu kiiska cabashadu la xiriiro xad-gudub, iskuday galmo ama 
eryasho/bursasho, taasoo ah in dacwad-ooguhu uu haysto ilmo yar-yar, in la dacweeyuhu 
uu yahay waalidka mid ka mid ah ilmaha yar-yar ee uu dhalay dacwad-ooguhu, isla mar 
ahaantaana uuna jirin wax nidaam taageero carruureed, waxaa sidoo kale loo baahanayaa 
inuu dacwad-ooguhu soo buuxiyo Warqadda Dhaarta ee Taageerada Carruurta ka hor inta 
uuna qabsoomin dhageysiga ugu danbeeya ee maxkamaddu. 

Samee iskudubarid la xiriira adeegga taasoo waafaqsan qeybta III(H) sida hoos ku 



 11	  

qoran, "Adeegga Cabashada iyo Foomamka la xiriira." Kiisaska la xiriira xadgudubka, 
iskudayga galmada, iyo cayrsashada/bursashada, iyo sidoo kale kiisaska la xiriira 
macaamil-xumada, waxa uu qofku xaq u leeyahay in la qariyo ama sir laga dhigo 
ciwaanka iyo macluumaadka kale ee la xiriira aqoonsiga qofka haddii affidafitka uu 
qofku buuxiyey uu ku qoray in ciwaankiisa iyo telefoonkiisu ay ahaadaan kuwo sir ah 
isagoo caddeynaya in sheegitaanka macluumaadkani ay shakhsiga ama ilmaha yar ku 
keeni karaan dhibaato la xiriirta dhinaca caafimaadka, badbaadada ama xorriyadda. 
Marka ay arrintu sidaa tahay, karraaniga xafiiska waxaa laga rabaa inuu si sir ah u 
ilaaliyo macluumaadka la xiriira qofka oo uu isticmaalo oo kaliya marka uu qofka la 
xiriirayo. Maxkamaddu waxay amar ku bixin kartaa in macluumaadka qofka la sheego oo 
aan sir laga dhigin kaddib marka kiiska la dhageysto, waase haddii ay maxkamaddu 
go'aansato in soo gudbinta macluumaadka qofka ay ku jirto danta cadaaladdu. 

 Haddii uu kiisku la xiriiro badbaadin, oo uu sir yahay ama uuna ahayn, dacwad-
oogaha waxaa laga rabaa inuu xafiiska karraaniga ku wargeliyo wixii isbaddal ah ee ku 
yimaadda ciwaanka kaddib marka la gudbiyo cabashada. 
 

SIDA LOO BUUXIYO FOOMKA CABASHADA: 
 

Si dhameystiran u buuxi foomka cabashada. Si gaar ah u qeex waxa uu yahay xad-
gudubku, iskudayga galmadu, cayrsasho/bursasho ama macaamil-xumo. Haddii ay 
cabashadu ku saabsan tahay xad-gudub, iskuday galmo ama cayrsasho/bursasho, si 
kooban wax ha u sheegin sida, "Ladacweeyuhu wuu igu xad-gudbay," ama 
"Ladacweeyuhu wuu I handaday wuu I eryaday/ wuu ibursaday." Waxaa loo baahan 
yahay inaad xustid eedeymo gaar ahaaneed sida: "Markay taariikhdu ahayd bishii Juun 
20keedii, waxaa wejiga iga dharbaaxay ninkii hore ii qabi jiray. Kaddibna wuxuu iga 
laaday lugaha wuxuuna I gaarsiiyey dhaawacyo muuqda. Maalinkii ku xigtay wuxuu ii 
sheegay inuu dili doono wiilkayga haddii aanan u hoggaansamin." Haddii ay cabashadu 
la xiriiro ama ay ku jirto eedeymo xadgudub, ama iskuday galmo ama 
cayrsasho/bursasho ilmo yar, waa inay cabashada ku jirto magaca ilmaha iyo sida ay 
tahay xaaladda cabashada, guud ahaan ama qeyb ahaan. 

Haddii ay cabashadu la xiriirto macaamil-xumo, si kooban ama si guud ahaaneed 
wax ha u sheegin sida: "La dacweeyuhu wuxuu igula dhaqmay macaamil-xumo." Taa 
baddalkeeda, waxaa lagaa rabaa inay cabashada ku jirto eedeymo gaar ah sida: "Dhowrkii 
todobaad ee ugu danbeeyey waxaa 40 jeer telefoon igula soo hadashay saaxiibta cusub ee 
uu la socdo wiilka aan saaxiibka nahay." Haddii ay cabashadu ku saleysan tahay ama ay 
ku jirto macaamil-xumo Lagula kacay canug yar, waa inay cabashada ku jirto magaca 
canugga iyo sida ay tahay xaaladda cabashadu, guud ahaan ama qeyb ahaan, iyadoo 
wakiil laga yahay canugga. 

Haddii aad u baahan tahay badbaadin deg-deg ah isla mar ahaantaana aadan sugi 
karin dhageysiga kiiska, waxaad dalban kartaa Nidaam Badbaadin oo Kumeelgaar ah. 
Macluumaad dheeraad ah oo la xiriira Nidaamka Badbaadadinta ee Kumeelgaarka ah 
waxaad ka heli kartaa Qeybta G ee hoos ku qoran. 

 Haddii ayna lagama-maarmaan ahayn inaad heshid nidaamka badbaadinta ee 
kumeelgaarka ah, waxaad saxiixdaa cabashada iyadoo uu kula joogo karraanigu, 
nootaayaha, ama garsooruhu, kaddibna ka dalbo karraaniga Inuu fayl ahaan u gudbiyo 
cabashada. Karraamigu wuxuu dhameystirayaa a Wicitaannada kaddibna waxa uu jaan-
goynayaa xilliga la qabanayo dhageysiga kama-dambeysta ah taasoo waafaqsan 
oggolaanshaha jadwalka maxkamadda. Dhageysiga kama-dambeysta ee kiiska la xiriira 
xadgudubka waa in la qabto muddo 21 maalmood gudahood ah kaddib marka cabashada 
lasoo gudbiyo. 
 

F. Jiritaanka Gargaar. Waxaa jira noocyo gargaar gaar ahaaneed kuwaasoo la 
xiriira nidaamka badbaadinta inta ay maxkamaddu socoto ama dhageysiga kaddib, 
taasina waxay ku xiran tahay hadba nooca ay cabashadu tahay xadgudub ama 
macaamil-xumo. Dacwad-ooguhu wuxuu awood u leeyahay inuu codsado tallaabooyin 
gargaar oo gaar ahaaneed kuwaasoo munaasib ah kuna saleysan nooca uu yahay 
kiiskiisu/kiiskeedu sida ku qoran liiska hoose. 

Haddii uu kiisku la xiriiro xadgudub, iskuday galmo ama cayrsasho/bursasho, 
waxaa suurtagal ah in nidaamka badbaadadintu uu: 

• Amar ku siiyo la dacweeyaha inuu faraha kala baxo ama joojiyo wixii hanjabaad 
ah, gacan-ka-hadal, fara-ka-ciyaar, macaamil-xumo, cayrsasho/bursasho, ama 
wixii kale ee xadgudub ah ee uu dacwad-ooguhu ka cabanayo ama uu ka 
cabanayo ilmo yar oo ka mid ah qoyska dacwad-oogaha; 
• In laga mamnuuco la dacweeyaha inuu xoog ku muquuniyo dacwad-oogaha; 
• In si gaar ah loogu kala qoondeeyo labada qeyboodba guriga ay wada deggan 

yihiin (ama nidaam heshiis kaasoo mid ka mid ah labada qeybood la siinayo 
deegaan kale); 
• In la dacweeyaha laga mamnuuco inuu soo galo deegaanka ay labada qeybood 

wadaagaan; 
• In la dacweeyaha laga mamnuuco inuu lahaado ama isticmaalo hub ama qalab 

khatar ah; 
• In amar lagu bixiyo in la kala qeybiyo alaabta labada qeybood ee guriga taalla iyo 

hantida shakhsi ahaaneed; 
• In loo oggolaado in si kumeelgaar ah loo daryeelo ilmaha yar-yar ama booqasho 

gaaban oo uu ugu yimaaddo ilmaha yar-yar; 
• In qeyb ka mid ah labada qeybood lagu amro inuu bixiyo/inay bixiso kaalmo 

kumeelgaar ah oo uu siiyo qeybta kale, ama ilmaha yar ee uu qofka kale 
daryeelkiisa hayo; 
• In amar lagu siiyo qeyb ka mid ah inuu kharashka kharashka taageerada ilmaha 

yar u gudbiyo gobolka; 
• In la dacweeyaha laga dalbado inuu aado qof la taliye daryeele ah; 
• In lagu amro la dacweeyaha inuu joojiyo wixii caymiska nolosha ah ee la xiriira 

nolosha dacwad-oogaha; 
• In loo tilmaamo sida loo daryeelayo, loo haysanayo ama loo maareynayo wixii 

xayawaan ah ee uu leeyahay qof ka mid ah labada dhinac ama ilmo yar oo ka mid 
ah qoyska. 
 

Waxaa intaa dheer, in hannaanka badbaadinta ee kiisaska la xiriira xadgudubka, 
iskudayga galmada, iyo cayrsashada iyo macaamil-xumada, uu awood u leeyahay in: 

• La dacweeyaha laga mamnuuco ama la xaddido xiriirka tooska ah iyo midka aan 
tooska ahayn ee uu la yeelanayo dacwad-oogaha ama ilmaha yar ee arrintiisa laga 
soo gudbiyey cabashada. Xiriir toos ah waxaa loola jeedaa wax alla wixii xiriir 
toos ah ee dhex-mara La dacweeyaha iyo Dacwad-oogaha qaabkuu doono haku 
yimaaddee (waxaa ku jira kumase koobna xiriir fool ka fool ah, xiriirka 
telefoonka, xiriirka warqadaha iyo qoraallada yar-yar, farriimaha e-mailka, iwm.) 
Xiriirka aan tooska ahayn waxaa loola jeedaa dadaal kasta oo la xiriira 
isgaarsiinta kaasoo ka yimaadda dhanka la dacweeyaha kuna wajahan dacwad-
oogaha iyadoo loo sii marayo dad kale (sida inay dadka kale usoo gudbiyaan 
dacwad-oogaha farriimo iyo e-mailo ka yimid dhinaca kale); 
• In la amro la dacweeyaha inuu faraha kalabaxo wixii hanjabaad, gacan-ka-

hadal,daandaansi,macaamil-xumo, cayrsasho,weerar, ama wixii kale ee uu la 
xiriira ku xadgudubka dacwad-oogaha; 
• In laga mamnuuco la dacweeyaha inuu soo galo guriga uu deggan yahay dacwad-

ooguhu; 
• In laga mamnuuco la dacweeyaha inuu ku raadjoogo dacwad-oogaha, ama uu ka 

ag dhawaado agagaarka guriga uu deggan yahay dacwad-ooguhu, iskuulka, 
ganacsiga ama goobta uu ka shaqeeyo, haddii ayna jirin wax sabab macquul ah oo 
la taaban karayo; 
• In lagu amro la dacweeyaha inuuna qaadan karin, uuna dhaawac gaarsiin karin 

ama uuna burburin karin hantida uu leeyahay dacwad-ooguhu; 
• In lagu amro inuu siiyo dacwad-oogaha lacag magdhow ah oo la xiriirta 

dhibaatadii tooska ahayd ee kasoo gaartay xadgudubka, iskudayga galmada, 
cayrsasho ama macaamil-xumada; 
• In mid ka mid ah labada dhinac lagu amro inuu bixiyo kharashka maxkamadda 

ama kharashka garyaqaanka ee macquulka ah. 
 

Labada nooc ee kiisaska, hannaanka kama-dambeysta ah ee badbaadinta waxaa ka 
mid noqon kara amarro intan ka badan kuwaasoo ay maxkamaddu u arki karayso inay 
yihiin lagama-maarmaan ama ay habboon yihiin. 

Marka uu dacwad-ooguhu soo gudbinayo cabashada waa inuu si xaddidan u sheego 
dhamaan wixii gargaar ah ee uu dalbanayo/ay dalbaneyso. 

Fiiro gaar ah Haddii ay maxkamaddu gudagasho Badbaadin la xiriirta Xadgudub 
taasoo ka mamnuucaysa la dacweeyaha inuu ku kaco wax la xiriira macaamil-xumo, 
ceyrsasho/bursasho ama inuu handadaad u geysto dacwad-oogaha, inuu haysto wax hub 
ah iyo/ama rasaas oo uu u haysto dacwad-oogaha taasi waxay noqoneysaa ku xadgudub 
sharciga gobolka iyo ka fedraalkaba, xataa haddii uuna nidaamku ahayn mid si gaar ah u 
mamnuucaya haysashada hubka. 

 Waxaa intaa dheer, in haddii uu waalidku si ulakac ah u isticmaalo hanaanka 
badbaadinta si uu u helo faa'iido xeeladaysan oo la xiriirta furitaan ama tallaabo la xiriirta 
waalidnimo, furriinka noocaas ah ama tallaabada la xiriirta waalidnimada waxaa go'aan la 
xiriira xuquuqda waalidnimada iyo waajibaadka looga baahan yahay ka qaadanaysa 
maxkamadda. 
 

G. Nidaamyada Badbaadinta Kumeelgaarka ah. Haddii uu dacwad-ooguhu ku 
sugan yahay xaalad ku xadgudbitaan khatar ah oo deg-deg ah, iskuday galmo, cayrsasho 
ama macaamil-xumo, waxa uu codsan karaa/ama ay codsan kartaa nidaam badbaadin 
kumeelgaar ah si ay u hesho badbaadada noocaas ah waa inuu qofku calaamad sax ku 
qoro sanduuqa loogu talo-galey foomka cabashada gudihiisa. Saxeex cabashada iyadoo 
uu kula joogo karraanigu, nootaayaha ama garyaqaanku. 

Intaa kaddib karraaniga ayaa codsiga badbaadinta kumeelgaarka u gudbinaya 
garsoore marka la helo Dacwad-oogaha waxaa laga rabaa inuu sugo illaa inta ay 
maxkamaddu uga helayso garsoore. Haddii markaa la waayo garsoore, karraaniga ayaa 
qaab kale hawsha isugu duba-ridaya. Qaababka kale waxaa ka mid noqon kara inuu 
qofku aado maxkamad kale ama la isticmaalo telefoono iyo faakisyo si loo muraajaceeyo 
cabashada. Dacwad-ooguhu waa inuu u hoggaansamo awaamirta karraaniga ee ku aaddan 
kiiska. 

Haddii uu garsooruhu ku qanco in eedeymaha loosoo gudbiyey ay u qalmaan 
hannaan badbaadin kumeelgaar ah, waxa uu saxeexayaa nidaamka. Haddii kiiska 
cabashadu uu la xiriiro xadgudub, iskuday galmo ama cayrsasho, haddii uu garsooruhu 
ku qanci waayo ama uu su'aalo ka qabo eedeymaha ku jira cabashada, garsooruhu wuxuu 
wareysi ka qaadayaa dacwad-oogaha. Haddii la bixiyo hannaan badbaadin oo kumeelgaar 
ah, waxay ahaaneysaa mid sharci ah ilaa laga helo arrimaha hoos ku qoran: a haddii la 
dacweeyuhu uu haysto nidaam badbaadin kama-dambeys ah; haddii nidaamka 
badbaadada kumeelgaarka lagu baddalo nidaam kale; haddii nidaamka kumeelgaarka ah 
lagu baddalo nidaam lagu joojinayo. Dacwad-oogaha waxaa looga baahan yahay inuu 
maxkamadda horteeda yimaaddo marka la gaaro taariikhda dhageysiga kiiska. 

Kiiska la xiriira xadgudub, iskuday galmo ama cayrsasho, nidaamka 
kumeelgaarka ahi wuxuu ku amri karaa la dacweeyaha inuuna haysan karin wax hub ama 
khatar ah, haddii cabashada dacwad-ooguha ay si cad uga muuqato xadgudub, iskuday 
galmo, ama cayrsasho loo adeegsaday hub ama walxo khatar ah, ama uu muujiyo 
jiritaanka khatar weyn oo la xiriirta xadgudub deg-deg ah oo loo geystay dacwad-oogaha 
ama ilmo yar. Haddii hannaanka kumeelgaarku uu mamnuucayo haysashada waxyaabaha 
khatarta ah ama hubka, waxaa loo baahan yahay inuu hannaanku si gaar ah u qeexo waxa 
ay yihiin hubka la mamnuucay. Marka la dacweeyaha laga mamnuuco haysashada hubka 
ama noocyada kale ee khatarta ah waxaa looga baahan yahay in muddada uu hannaanku 
caddeynayo gudaheeda uu waxyaabaha laga mamnuucay uu ku wareejiyo sarkaal ka 
socda hay'adda dhaqangelinta sharciga ama qof kale(muddo 24 saac ama ka yar kaddib 
marka lasoo saaro hannaanka badbaadinta). 

Gargaarka lagu heli karo hannaanka badbaadinta kumeelgaarka waa mid aad u 

xaddidan marka loo eego hannaanka badbaadinta ee soo baxa mar danbe kaasoo loo 
gudbiyo la dacweeyaha iyo ogeysiiska dhageysiga. 

Hadii uu kiisku yahay mid la xiriira xad-gudub, iskuday galmo ama kiis 
cayrsasho, hannaanka kumeelgaarku wuxuu awoodaa: 

• Inuu bixiyo xuquuq waalidnimo oo gaar ahaaneed iyo daryeelka ilmaha; 
• Wuxuuna la dacweeyaha ka dalbanayaa inuu hubka ku wareejiyo sarkaal ka socda 

hay'adda sharci fulinta ama dhinac saddexaad. 
 

Kiisaska la xiriira xadgudubka, iskudayga galmada iyo kiisaska cayrsashada iyo 
kiisaska la xiriira macaamil-xumada., hannaanka kumeelgaarku wuxuu awood u 
leeyahay: 

• Inuu la dacweeyaha ka mamnuuco inuu xiriir toos ah iyo mid aan toos ahayn 
labadaba la yeesho dacwad-oogaha ama ilmaha yar; 
• Inuu ka mamnuuco la dacweeyaha inuu caqabad ku noqdo xorriyadda dacwad-

oogaha; 
• Inuu ka mamnuuco la dacweeyaha inuu u hanjabo,ku xadgudbo, weeraro, faraha 

kala ciyaaro, macaamil-xumeeyo ama uu khalkhal geliyo nabadgelyada dacwad-
oogaha; 
• Inuu ka mamnuuco la dacweeyaha inuuna geli karin guriga uu deggan yahay 

dacwad-ooguhu; 
• Inuu ka mamnuuco la dacweeyaha inuu dabagal ku sameeyo ama uu raaco ilmaha 

yar ee dacwad-ooguhu dhalay, ama uu tago guriga,goobta shaqada ama iskuulka 
uu dhigto dacwad-ooguhu haddii ayna jirin wax sabab ah oo la taaban karo,iyo 
• Inuu ka mamnuuco la dacweeyaha inuu qaato, dhaawac gaarsiiyo ama uu 

burburiyo hanti ama xayawaan uu leeyahay dacwad-ooguhu. 
 

Fiiro gaar ah Haddii uuna nidaamka kumeelgaarka ahi si toos ah u mamnuucaynin 
xiriir dhex-mara dacwad-oogaha iyo la dacweeyaha, wax cdhibaato ah ma laha haddii uu 
xiriir yimaaddo, waase haddii xiriirkaasi uuna ahayn mid xadgudub ama macaamil-xumo 
wata. Hanaanka kumeelgaarka ahi waxa uu dhaqan-galayaa isla marka uu saxeexo 
Garsooruhu. Kaddib waa in hanaanka ay maxkamaddu soo saartay loo gudbiyo la 
dacweeyaha ka hor inta aan lagu soo oogin wax eedeyn ah oo la xiriirta inuu ku 
xadgudbay hannaanka, HADDII UUNA la dacweeyuhu haysanin ogeysiis hore oo la 
xiriira hannaanka badbaadinta. Sida caadiga ah, isku hal mar ayaa la diyaarinayaa 
cabashada iyo waraaqaha la xiriira iyagoo la socda hanaanka kumeelgaarka ah. 

 Fiiri Qeybta H haddii aad u baahan tahay macluumaad la xiriira adeegga 
nidaamka kumeelgaarka ah booqo. 

La dacweeyuhu wuxuu xaq u leeyahay inuu maxkamadda ka codsado inay buriso 
hannaanka kumeelgaarka ah muddo 48 saacadood gudahood ah marka ogeysiiska la siiyo 
dacwad-oogaha, haddii uuna garsooruhu siinin waqti intaa ka yar. Haddii la dacweeyuhu 

uu gudbiyo codsi uu ku dalbanayo in nidaamka la buriyo, waxaa la qabanayaa dhageysi 
la xiriira codsiga la dacweeyaha. Dacwad-oogaha waxaa looga baahan yahay inuu soo 
gudbiyo caddeyn la xiriirta eedeynta cabashada oo uu ku muujinayo inuu jiro khilaaf ka 
dhexeeya isaga iyo la dacweeyaha waana inuu keeno affidavit(dhaarasho). Garsooruhu 
waxa uu go'aan ku gaari karaa inuu hal mar wada qabto dhageysiga dalabka la 
dacweeyaha ee ku aadan burinta nidaamka iyo dhageysiga ugu danbeeya ee cabashada 
dacwda-oogaha. Haddii labada dhageysi isku mar la qabanayo iyo haddii kalaba, dalabka 
la dacweeyaha ee ku aaddan burinta nidaamka waxa loo guda-galayaa hanaanka ku 
qeexan qeybta III(J) ee hoose, taasoo ciwaankeedu yahay "Dhageysiga kama dambeysta 
ah." 

Haddii uu garsooruhu go'aansado inuuna soo saarin hannaan kumeelgaar ah, dacwad-
ooguhu wuxuu go'aan ku gaari karayaa inuuna dacwadda hore usii wadin. Haddii uuna 
dacwad-ooguhu kiiska iska dhaafin isagoo codsi ku muujinaya, waxaa la qabanayaa 
dhageysi kama-dambeys ah oo la xiriira kiiska. Dhageysiga kamadambeysta ah ee kiiska 
la xiriira xadgudubka waxaa la qaban karaa 21 maalmood gudahood laga billaabo markii 
cabashada loo gudbiyey maxkamadda. Dhageysiga kiiska la xiriira macaamil-xumadu 
wuxuu ku xiran yahay marka ay maxkamaddu u qoondeyso in la dhageysto. 
 

H. Adeegga Cabashada iyo Foomamka la xiriira. Guud ahaan, maxkamadda 
ayaa isku duba-rideysa adeegga la xiriira hannaanka kumeelgaarka ah iyadoo la 
kaashanayo difaace heer gobol ah. Si loo dedejiyo adeegga, waxay maxkamaddu ka 
codsan kartaa dacwad-oogaha inuu waraaqaha maxkamadda u qaado qeybta booliska ama 
xafiiska sheriffka. Dacwad-ooguhu wuxuu la xiriiri karaa qeybta sheriffka ama qeybta 
booliska si uu u ogaado xilliga waraaqaha la gaarsiiyey la dacweeyaha. 

Haddii la dacweeyuhu uu deggan yahay meel ka baxsan gobolka Maine, waa 
inaad karraaniga maxkamadda la tashatid si uu kaaga caawiyo isku-dubaridka adeegga 
cabashada iyo foomamka la xiriira ee ku wajahan la dacweeyaha si loogu gudbiyo halka 
uu joogo. 

Haddii aan weli lasoo saarin hannaanka badbaadinta ama haddii la dacweeyuhu 
uu deggan yahay meel ka baxsan gobolka Maine, waa inaad karraaniga maxkamadda la 
tashatid si uu kaaga caawiyo isku-dubaridka adeegga cabashada iyo foomamka la xiriira 
ee ku wajahan la dacweeyaha. 

 I. Haddii Dacwad-ooguhu uu Baddalo Fikirkiisa/Fikirkeeda. Haddii Dacwad-
ooguhu uu go'aansado inuu joojiyo kiiska ka hor inta aan la gaarin dhageysiga kama-
dambeysta ah, waxaa looga baahan yahay inuu sida ugu deg-degga badan ku 
wargeliyo/ay ku wargeliso karraaniga. Karraanigu wuxuu dacwad-oogaha ka codsanayaa 
inuu sameeyo codsi uu ku dalbanayo inuu kiiska joojiyo. Waxaa laga yaabaa inuu 
garsooruhu la hadlo dacwad-oogaha ka hor inta uuna kiiska joojinin. 
 

J. Dhageysiga Kama-dambedysta ah. Dacwad-ooguhu waa inuu goob-joog ka 
ahaado dhageysiga kama-dambeysta ah. Dhamaan dhageysiyada kama-dambeysta ee la 
xiriira badbaadintu waa kuwo guud oo u furan dadweynaha. Dacwad-ooguhu isaga ayaa 
mas'uul ka ah inuu maxkamadda xasuusiyo taariikhda la qabanayo dhageysiga kama-

dambeysta ah. Xataa haddii iyadoo aan kiiska dacwadda weli lagu wargelin la 
dacweeyaha, uu dacweeyuhu soo xaadiri waayo dhageysiga, kiiska waxaa laga soo 
qaadayaa waxba kama jiraan. Haddii uu kiisku yahay mid deg-deg ah, dacwad-ooguhu 
wuxuu maxkamadda ku wargelin karaa sida ugu deg-degga badan isagoo ka dalbanaya in 
lasii wado(la dib dhigo). Garsooraha ayaa go'aan ka qaadanaya inuu sii wado dhageysiga 
kiiska. 

Marka uu dhageysigu socdo, dacwad-oogaha waxaa laga rabaa inuu dusha u rito 
inuu caddeeyo in la dacweeyuhu ku xadgudbay, isku dayey inuu u galmoodo, cayrsaday 
ama uu kula dhaqmay macaamil-xumo isaga ama carruur uu dacwad-ooguhu mas'uul ka 
yahay. Haddii uu dacwad-ooguhu hayo wax macluumaad shakhsi ah waa inuu kusoo 
bandhigo dhageysiga. haddii hannaanka badbaadintu uu khuseeyo ilmo yar, isla mar 
ahaantaa dacwad-oogaha weyni uuna haynin macluumaad shakhsi ah oo taageeraya 
cabashada la xiriirta xadgudubka, isku-dayga gallmada, cayrsasho ama macaamil-xumo, 
maxkamaddu waxay ilmaha yar ka codsanaysaa inuu ka markhaati kaco. Dacwad-ooguhu 
wuxuu xaq u leeyahay inuu keeno markhaatiyaal kale oo goob-joog ahaa si uu u taageero 
kiiskiisa/kiiskeeda, wuxuuna dalban karaa markhaatiyaal, wuxuuna kiraysan 
karaa/kiraysan kartaa garyaqaan haddii ay u baahan tahay/uu u baahan yahay. Dacwad-
ooguhu wuxuu dhageysiga usoo kaxaysan karaa saaxiibkii ama abukaate ka socda 
barnaamijka Rabshadaha Arrimaha Guriga. La dacweeyuhu wuxuu xaq u leeyahay inuu 
goob-joog ka ahaado dhageysiga waana inuu haysto ogeysiis ay ku qoran tahay taariikhda 
iyo saacadda uu dhageysigu dhacayo. 

La dacweeyuhu wuxuu xaq u leeyahay inuu yeesho garyaqaan u dooda, sidoo kale 
wuxuu xaq u leeyahay inuu ka markhaati kaco isla mar ahaantaana uu la yimaaddo 
markhaatiyaal ka markhaati kaca kuwaasoo isaga matalaya. Haddii ay dhacdo in dacwad-
ooguhu uu soo xaadiri waayo dhageysiga, gareyaqaanku wuxuu bixinayaa nidaam 
dhageysi la'aan ah. 

Marka uu dhageysigu socdo, marka ugu horreysa wuxuu garsooruhu ka 
dalbanayaa dacwad-oogaha inuu soo gudbiyo wixii caddeyn iyo markhaati ah ee uu ku 
xoojinayo kiiskiisa/kiiskeeda. Garsooruhu wuxuu go'aan ka qaadanayaa wixii diidmo ah. 
Intaa kaddib waxaa fursad la siinayaa la dacweeyaha si jawaab celin u sameeyo isla mar 
ahaantaana uusoo gudbiyo markhaatiyaal. Labada qeyboodba waxay xaq u leeyihiin inay 
is-hubsadaan ama ay hubiyaan markhaatiyaasha, hase ahaatee garsooraha ayaa go'aan ka 
gaaraya sida ay hawsha u qabteen. Kaddib marka la dhageysto dhamaan wixii caddeymo 
iyo markhaatiyaal ah, garsooruhu wuxuu go'aan ka qaadanayaa arrimaha oo dhan. 

Haddii uu kiisku yahay mid la xiriira xadgudub,iskuday galmo ama 
cayrsasho/bursasho, oo dacwad-oogaha iyo la dacweeyuhu ay yihiin , labada waalid ee 
dhalay ilmaha yar-yar, ka hor inta uuna billaabmin dhageysiga kiisku waxaa laga rabaa 
dacwad-oogaha iyo la dacweeyahaba inay keenaan affidavit muujinaya inay ilmahooda 
taageeraan. Marka uu dhageysigu billowdo, garsooruhu wuxuu weydiinayaa dacwad-
oogaha iyo la dacweeyahaba wixii macluumaad ah ee la xiriira dakhligooda. Haddii ay 
jirto badaabadin la xiriirta xadgudub oo la bixiyey, sidoo kale wuxuu garyaqaanku soo 
saaraya hannaanka taageerada ilmaha, haddii uuna jirin nidaam taageero oo khuseeya 
ilmaha. 

Dhageysiga kama-dambeysta ah, dacwad-oogaha waxaa looga baahan yahay inuu qeexo 
wixii gargaar ah ee la xiriira cabashada dalabkii hore ee la xiriiray badbaadadinta Haddii 
uu dacwad-ooguhu ka dalbanayo la dacweeyaha lacag dhaawac gaaray dartii ama 
magdhow, waxaa dacwad-oogaha laga rabaa inuu caddeeyo nooca iyo inta uu le'eg yahay 
khasaaraha uu gaarsiiyey la dacweeyuhu. Haddii uu dacwad-ooguhu ka dalbanayo la 
dacweeyaha inuu siiyo lacag taageero ah, waxaa dacwad-oogaha laga rabaa inuu 
garsooraha u caddeeyo macluumaadka la xiriira dakhliga soo gala iyo kharashka ka baxa. 
 
 K. Nidaamyada Oggolaanshaha aan Dhageysiga lahayn. Marka ugu horreysa, 
garsooraha ayaa qeyb kasta weydiinaya,haddii uu jiro dhinac doonaya inuu oggolaado 
hannaanka badbaadinta ama heshiis, halkii looga qaban lahaa dhageysi ay ku doodayaan. 
Nidaamka oggolaansha/ka raalli-noqoshada waxaa ku jiri kara dhamaan badbaadinta ay 
maxkamaddu kasoo saarto dhageysiga ay labada qeybood ku doodayaan. Ku 
xadgudbitaanka nidaamka oggolaanshaha waa la isku dacweyn karaa, si la mid ah sida la 
isugu dacweyn karo kiiska la dhageysanayo. Sidaasoo ay tahay, haddana ka hor inta uuna 
dacwad-ooguhu ka tanaasulin xaqa uu u leeyahay dhageysiga, waxaa looga baahan yahay 
inuu hubsado in nidaamka oggolaanshuhu uu ku filan yahay badbaadinta iyo taageerada 
kale. Sidoo kale, nidaamyada oggolaanshaha waxaa inta badan lasoo saaraa iyadoona la 
gaarin wax natiijo ah oo la xiriira in la dacweeyuhu uu galay xadgudub, iskuday galmo, 
cayrsasho ama macaamil-xumo. Sida caadiga ah, nidaamyada oggolaanshaha waxaa ka 
shaqeeya oo isku dubarida garsooraha isaga ayaana u gudbiya dhinacyada, ama wuxuu 
usoo mariyaa dad kale oo kasoo qaada garsooraha kaddibna u keena dhinacyada(waa 
garsoorayaal kale ama abukaatayaasha ka shaqeeya rabshadaha la xiriira guryaha). Lama 
oggola inay dhinacyadu yeeshaan dood ama xiriir toos ah, ka hor inta ayna imannin 
maxkamadda ama inta ay joogaan maxkamadda gudaheeda gaar ahaan haddii uu jiro 
nidaam kumeelgaar ah oo ka mamnuucaya inay isla xiriiraan. 
 

L. Hadii ay maxkamaddu soo saarto Hannaan Badbaadin oo Kamadambeys 
ah. Hanaanka badbaadinta ee kamadambeysta ahi wuxuu socon karaa muddo dhan laba 
sannadood haddii ay badbaadintu tahay mid la xiriirta kiis xadgudub ah, haddii ay tahay 
badbaadin la xiriirta kiis macaamil-xumo ahna waxay shaqeyneysaa muddo hal sano ah. 
Dacwad-oogaha iyo la dacweeyaha labadoodaba waxaa looga baahan yahay inay si 
taxadar leh u akhristaan nidaamka kamadambeysta ah. Hannaan kasta oo badbaadin 
wuxuu ahaanaya mid shgaqeynaya ilaa laga gaaro xilliga uu ka dhacayo, ilaa ay 
maxkamaddu ka hakinayso ama ka baddaleyso ka hor inta uuna dhicin. Qaabka keliya ee 
lagu baddali karo hannaanka badbaadintu waa garsooraha (ama garyaqaanka qaabbilsan 
sharciga qoyska haddii ay kiisasku la xiriiraan carruur). Ma jiro qof kale oo awood u leh 
inuu nidaamka wax ka baddalo xataa dacwad-ooguhu awood uma laha taas waxayna 
noqoneysaa ku xadgudub uu hannaanka kula dhaqmayo. Tusaale ahaan, haddii la 
dacweeyaha lagu amro inuuna tagin guriga dacwad-oogaha, la dacweeyaha waxaa loo 
arkayaa mid ku xadgudbay hannaanka xataa haddii uu martiqaad ka helo dacwad-oogaha. 

Xasuusnow: Maxkamadda oo keliya ayaa awood u leh inay baddasho hannaanka. 

 Hannaanku wuxuu si gaar ah u qeexi doonaa waxyaalaha laga mamnuucay la 
dacweeyaha inuu sameeyo iyo waxyaabaha looga baahan yahay inuu sameeyo. Haddii ay 
dhacdo in la dacweeyuhu uu ku xadgudbo hannaanka, dacwad-ooguhu wuxuu xaq u 

leeyahay inuu lasoo xiriiro booliska kaddibna uu ku wargeliyo sida uu dhigayo 
hannaanka badbaadintu. Waxaa danbi ah inuu la dacweeyuhu ku xadgudbo qeybo gaar ah 
oo ka mid ah hannaanka badbaadinta. Dacwad-ooguhu waa inuu haysto/waa inay haysato 
nuqul ka mid ah hannaanka badbaadinta mar-kasta. 
 

M. Haddii dacwad-ooguhu uu u baahdo Hannaan wax laga baddaly ama 
Hannaan la Hakiyey. Haddii uu dacwad-ooguhu u baahan yahay in hannaanka wax laga 
baddalo ama la hakiyo, waxaa looga baahan yahay inuu karraaniga maxkamadda u 
gudbiyo codsi uu ku dalbanayo in hannaanka la baddalo ama la hakiyo. Waxaa suurtagal 
ah in nidaamka badbaadinta wax laga baddalo haddii uu dacwad-ooguhu soo gudbiyo in 
wax weyni ay iska baddaleen duruufaha tan iyo markii lasoo saaray hannaankii ugu 
danbeeyey. Karraaniga ayaa dacwad-oogaha siin doona taariikhda iyo saacadda la 
qabanayo dhageysiga la xiriira codsigiisa la xiriira wax ka baddalka ama hakinta 
hannaanka. Codsiga uu dacwad-ooguhu ku dalbanayo wax ka baddalka hannaanka waa in 
lala socodsiiyo la dacweeyaha waana inuu goobjoog ka ahaado. Karraaniga ayaa isku 
duba-ridaya adeegga la xiriira codsiga waxkabaddalka hannaanka iyo ogeysiiska la 
gaarsiinayo la dacweeyaha dhamaan kiisaska oo dhan marka laga reebo kiisaska la xiriira 
macaamil-xumada ee aan ahayn iskudayga galmada ama cayrsashada. Xataa haddii uu 
karraanigu iskuduba-rido adeegga, dacwad-oogaha waxaa laga dalbanayaa inuu 
waraaqaha geeyo xafiiska sheriifka si hawsha hore loogu dhaqaajiyo. Arrinta la xiriirta 
codsiga uu dacwad-ooguhu gudbinayo ee waxka-baddalka ama hakinta hannaanka waxay 
ku qeexan tahay oo ay la mid tahay hannaanka la marayo "Dhageysiga Kamadanbeysta 
ah. booqo" 
 

N. Haddii uu dacwad-ooguhu rabo in la Kordhiyo Hannaanka Badbaadinta. 
Hannaanka badbaadada waa inay ku qoran tahay taariikhda uu dhacayo. Waqtiga ugu 
dheer uu shaqeynayo hannaanka badbaadinta ee xadgudubku waa laba sano, sidoo kale 
waqtiga ugu dheer ee uu shaqeynayo hannaanka badbaadinta ee macaamil-xumadu waa 
hal sano. Haddii dacwad-ooguhu uu rumeysan yahay in muddo-kordhintu ay lagama-
maarmaan tahay, waa inuu maxkamadda u gudbiyo fayl uu ku jiro dalab uu ku codsanayo 
in loo kordhiyo muddada badbaadinta. Si looga fogaado inay muddada badbaadintu kala 
dheeraato, waa in codsiga lasoo gudbiyo 30 maalmood ka hor inta uuna dhicin. 

Dawcwad-ooguhu waa inuu dib ugu noqdo isla maxkamaddii usoo saartay hannaanka 
badbaadinta kadibna uu ka codsado foomka lagu magacaabo Codsiga Muddo-kordhinta. 
Dacwad-ooguhu waa inuu dhameystiro foomkaas, kaddibna uu u dhiibo karraaniga, 
kaddibna uu buuxiyo warqad kale oo lagu magacaabo Xaashida adeegga Macluumaadka. 
Karraaniga ayaa xaddidaya taariikhda dhageysiga dacwad-oogahana waxaa laga rabaa 
inuu goob-joog ahaado. La dacweeyaha waa in lagu wargeliyo taariikhda uu dhacayo 
dhageysigu, wuxuuna xaq u leeyahay inuu goob-joog ka ahaado dhageysiga. Adeegga la 
dacweeyaha iyo hannaanka loo marayo dhageysiga waxa uu ku qeexan yahay qeybaha 
III(H) iyo III(J).booqo 

IV. NIDAAMKA UU LA DACWEEYUHU U MARAYO 
KIISKA BADBAADINTA 

 
 La dacweeyuhu wuxuu xaq u leeyahay inuu isdifaaco/inay is-difaacdo, inuu 
oggolaado/ay oggolaato eedeymaha ku xusan cabashadfa lasoo gudbiyey, inuu la 
yimaaddo/inay la timaaddo caddeyn isaga ka tarjumaysa, inuu maxkamadda ka 
codsado/inay maxkamadda ka codsato inuu buriyo hannaanka kumeelgaarka ah, ama 
inuu maxkamada ka codsado/inay maxkamadda ka codsato in la hakiyo ama wax laga 
baddalo hannaanka kama-dambeysta ah. 
 
 La dacweeyuhu wuxuu xaq u leeyahay inuu helo nuqul ka mid ah cabashada la 
gudbiyey iyo wixii dhukuminti ah ee khuseeya arrinta iyo hannaanka. Hannaanka 
badbaadintu wuxuu dhaqan-gelayaa isla marka uu Garsooruhu saxeexo. Kaddib waa in 
hanaanka ay maxkamaddu soo saartay loo gudbiyo la dacweeyaha ka hor inta aan lagu 
soo oogin wax eedeyn ah oo la xiriirta inuu ku xadgudbay hannaanka, HADDII UUNA la 
dacweeyuhu haysanin ogeysiis hore oo la xiriira hannaanka badbaadinta. La dacweeyuhu 
wuxuu xaq u leeyahay in lagu wargeliyo dhageysi kasta. Haddii ay maxkamaddu soo 
saarto hannaan kumeelgaar ah isla mar ahaantaana uu la dacweeyuhu weydiisto 
maxkamadda inay hannaanka buriso, waxa uu xaq u leeyahay/waxay xaq u leedahay inuu 
helo dhageysi uu la galo dacwad-oogaha muddo 48 saacadood gudahood ah, haddii uuna 
garsooruhu u qabannin muddo intaa ka gaaban.  
 
 Fiiro gaar ah: Haddii la dacweeyuhu uu rumeysan yahay/ay rumeysan tahay in 
dacwad-ooguhu uu ku xadgudbay ama uu kula dhaqmay macaamil-xumo, la dacweeyuhu 
waa inuu soo gudbiyo cabasho gooni ah oo la xiriirta badbaadin iyo codsi taageero oo 
lagaga ilaalinayo dacwad-oogaha, isagoo raacaya tallaabooyinka ku xusan qeybta III ee 
kore, "Tallaabooyinka uu Dacwad-ooguhu raacayo marka uu kiisku yahay mid la xiriira 
Badbaadin." La dacweeyuhu wuxuu heli karaa/waxay heli kartaa inayna dalbannin wax 
badbaadin ah oo ku wajahan dacwad-oogaha taasoo qeyb ka ah difaaca uu iska difaacayo 
kiiska dacwad-oogaha. 
 

A. Haddii lasoo saaro Hannaanka Kumeelgaarka ah isla mar ahaantaana la 
gudbiyo: Kaddib marka la gudbiyo hannaanka kumeelgaarka ah, wuxuu la dacweeyuhu 
xaq u leeyahay inuu maxkamadda u gudbiyo codsi uu ku dalbanayo in hannaanka la 
buriyo. La dacweeyuhu wuxuu xaq u leeyahay in loo qabto dhageysi khuseeya 
dalabkiisa/dalabkeeda kaasoo muddo 48 saacadood ah lagu wargelinayo dacwad-oogaha 
haddii uuna garsooruhu uqabannin mudo intaa ka gaaban. Haddii uu la dacweeyuhu 
maxkamadda usoo gudbiyo dalab la xiriira burinta hannaanka, waxaa loo baahan yahay 
inuu maxkamadda ka dalbado taariikhda iyo saacadda la qabanayo dhageysiga. 
Karraaniga aya isku-dubaridaya adeegga qoraalka ah ee loo gudbinayo dacwad-oogaha 
kaasoo ah dhageysiga dalabka burinta hannaanka ee ka yimid la dacweeyaha. 

La dacweeyuhu wuxuu xaq u leeyahay inuu soo gudbiyo affidavit dhaarasho ah 
oo uu ku caddeynayo sida ay waxba kama jiraan u tahay cabashada dacwad-ooguhu, 
affidavitka wuxuu soo gudbin karaa marka la gaaro taariikhda dhageysiga ama ka hor. 
Garsooruhu wuxuu xaq u leeyahay inuu wixii dhageysi ah isugu keeno dhageysasho 

kama-dambeys ah oo lagu eegayo cabashada dacwad-oogaha ee uu ku dalbanayo 
badbaadinta. Si kastoo ay arrintu ahaataba, dhageysigu wuxuu u qabsoomayaa nidaam 
waafaqsan tallaabooyinka la raacayo ee ku xusan IV(B), "Dhageysiga Kama-dambeysta." 

Haddii uu kiisku yahay mid la xiriira, iskuday galmo ama kiis la xiriira 
cayrsasho/bursasho, hannaanka kumeelgaarku wuxuu ku amri karaa la dacweeyaha 
inuuna haysan karin wax hub ah ama walxo khatar ah, haddii ay cabashadu muujinayso 
xadgudub, iskuday kufsi ama cayrsasho loo adeegsaday hub ama waxyaabo khatar ah, 
ama inay jirto khatar deg-deg ah oo daran oo haysata dacwad-oogaha ama ilmaha yar. 
Haddii hannaanka kumeelgaarku uu mamnuucayo haysashada waxyaabaha khatarta ah 
ama hubka, waxaa loo baahan yahay inuu hannaanku si gaar ah u qeexo waxa ay yihiin 
hubka la mamnuucay. La dacweeyaha laga mamnuucay haysashada hubka iyo 
waxyaabaha kale ee khatarta ah waxaa looga baahan yahay in walxaha laga mamnuucay 
uu ku wareejiyo sarkaal ka socda hay'adda sharci fulinta ama qof kale oo lagu xusay 
hannaanka kumeelgaarka ah (muddo 24 saacadood ah ama wax ka yar kaddib marka 
hannaanka kumeelgaarka la gaarsiiyo la dacweeyaha). Haddii la dacweeyhu uu doorto in 
waxyaabaha laga mamnuucay uu ku wareejiyo qof aan ahayn sarkaalka hay'adda sharci 
fulinta, waa inuu muddo 24 saacadood gudahood ah uu kusoo gudbiyo qiraal uu ku 
sheegayo qofka uu ku wareejiyey walxahaas iyo liis ay ku qoran yihiin dhamaan 
waxyaabaha uu ku wareejiyey. Qiraalka wuxuu u gudbin karaa maxkamadda ama 
wakaalad maxalli ah oo ka shaqeysa sharci fulinta. 

Haddii hannaanka badbaadinta kumeelgaarka ee la xiriira xadgudubku uu 
mamnuucayo haysashada hubka iyo waxyaabaha khatarta ah, la dacweeyuhu wuxuu 
dalban karaa in la buriyo faqradda ay arrintaasi ku xusan tahay kaddibna maxkamadda 
ayaa qabaneysa dhageysa arrinta la xiriira waqtiga ugu degdegga badan ee suurtagalka ah 
iyadoo la tgixgelinayo jadwalka shaqada ee maxkamadda. Maxkamadda waxaa laga 
rabaa inay muddo 24 saacadood gudahood ah kusoo saarto go'aan qoraal ah oo arrinta 
khuseeya. 

La dacweeyuhu waa inuu si taxadar leh u akhristo hannaanka kumeelgaarka ah. 
Ilaa ay ka dhacdo in meesha laga saaro hannaanka kumeelgaarka ah, la dacweeyaha 
waxaa laga rabaa inuu u hoggaansamo hannaanka. Haddii kalase, la dacweeyuhu wuxuu 
la kulmi karaa xiritaan iyo eedeymo danbiyeed. Dacwad-ooguhu xaq uma laha inuu 
hannaanka kumeelgaarka ah wax ka baddalo sidoo kale awood uma laha inuu u 
oggolaado la dacweeyaha inuu jabiyo qodobada hannaanka kumeelgaarka ah. Haddii uu 
hannaanku ka mamnuucayo la dacweeyaha inuu galo guriga ka dhexeeya labada 
qeybood, la dacweeyaha waxaa lagu soo eedeynayaa inuu danbi galay hadduu uu galo/ay 
gasho deegaanka la wadaago xataa haddii uu dacwad-ooguhu ku martiqaado la 
dacweeyaha inuu guriga soo galo. Ku xadgudubka hannaanka kumeelgaarka ah heerkiisu 
waa D waxaana ku cad ciqaab gaarsiisan 364 maalmood oo xabsi ah iyo/ama ganaax 
gaaraya $ 2,000.00. 

 Fiiro gaar ah Haddii uuna hannaanka kumeelgaarku si gaar ah u qeexaynin 
xiriirka ka dhexeeya dacwad-oogaha iyo la dacweeyaha, hannaanku mamnuuc kama 
dhigayo xiriirka, waase haddii uuna xiriirku ahayn mid keenaya xadgudub ama 
macaamil-xumo. 

B. Dhageysiga Kamadanbeysta ah: La dacweeyaha waajib kuma aha inuu 

cabashada dacwad-oogaha ee la xiriirta badbaadinta uu qoraal ahaan kaga jawaabo. 
Yeeritaannada/wicitaannada waxaa ku jira taariikhda, waqtiga iyo goobta uu ka dhacatyo 
dhageysiga kama-danbeystu ee kiiska badbaadintu. 

La dacweeyuhu wuxuu xaq u leeyahay inuu goob-joog ka ahaado dhageysiga 
waana inuu helo ogeysiis ku saabsan taariikhda iyo waqtiga uu dhageysigu dhacayo. 
Sidoo kale la daceweeyuhu wuxuu xaq u leeyahay inuu kiraysto gar-yaqaan, inuu ka 
markhaati kaco iyo inuu la yimaaddo markhaatiyaal u markhaati kaca, wuxuuna xaq u 
leeyahay inuu dalbado markhaatiyaal. 

Haddii la dacweeyuhu uu doonayo/ay dooneyso inay kiiska wax ka tiraahdo, waa 
inay timaaddo/waa inuu yimaaddo marka uu dhageysigu dhacayo. Haddii uu la 
dacweeyuhu soo xaadiro goobta dhageysiga isla mar ahaantaana uu iman waayo dacwad-
ooguhu kiiska waxaa laga soo qaadayaa waxba kama jiraan. Haddii uu dacwad-ooguhu 
yimaaddo goobta dhageysiga balse la dacweeyuhu uu soo xaadiri waayo, garsooruhu 
wuxuu soo saarayaa hannaan badbaadin oo la siinayo dacwad-oogaha kaasoo lid ku ah la 
dacweeyaha. Sida kor ku xusan ayey xaaladdu noqoneysaa haddii la dacweeyuhu uusoo 
gudbiyo codsi uu ku dalbanayo in hannaanka la buriyo balse uu ku guuldarreysto inuu 
soo xaadiro dhageysiga isku-dhafka ah. 

Marka uu dhageysigu socdo, dacwad-oogaha waxaa laga rabaa inuu dusha u rito 
inuu caddeeyo in la dacweeyuhu ku xadgudbay, isku dayey inuu u galmoodo, cayrsaday 
ama uu kula dhaqmay macaamil-xumo isaga ama carruur uu dacwad-ooguhu mas'uul ka 
yahay. Haddii uu dacwad-ooguhu hayo wax macluumaad shakhsi ah waa inuu kusoo 
bandhigo dhageysiga. Haddii kiisku uu la xiriiro ilmo yar iyo haddii dacwda-oogaha 
qaan-gaarka ahi uuna haynin wax macluumaad shakhsi ah oo la xiriira dhacdooyinka 
taageeraya sheegashada xadgudubka, iskudayga galmada, cayrsashada ama macaamil-
xumada, ilmaha yar waxaa laga dalbanayaa inuu ka markhaati kaco. Dacwad-ooguhu 
wuxuu xaq u leeyahay inuu la yimaaddo markhaatiyaal kale oo isaga/iyada uga markhaati 
kaca kiiska, ama waxay dalban kartaa markhaatiyaal, ama hadduu u baahdo/haddii ay u 
baahato waxa uu kiraysan karaa/waxay kiraysan kartaa abukaate. 

Marka uu dhageysigu socdo, marka ugu horreysa wuxuu garsooruhu ka 
dalbanayaa dacwad-oogaha inuu soo gudbiyo wixii caddeyn iyo markhaati ah ee uu ku 
xoojinayo kiiskiisa/kiiskeeda. Garsooruhu wuxuu go'aan ka qaadanayaa wixii diidmo ah. 
Intaa kaddib waxaa fursad la siinayaa la dacweeyaha si jawaab celin u sameeyo isla mar 
ahaantaana uusoo gudbiyo markhaatiyaal. Labada qeyboodba waxay xaq u leeyihiin inay 
is-hubsadaan ama ay hubiyaan markhaatiyaasha, hase ahaatee garsooraha ayaa go'aan ka 
gaaraya sida ay hawsha u qabteen. Kaddib marka la dhageysto dhamaan wixii caddeymo 
iyo markhaatiyaal ah, garsooruhu wuxuu go'aan ka qaadanayaa arrimaha oo dhan. 

 Haddii uu kiisku yahay mid la xiriira xadgudub,iskuday galmo ama 
cayrsasho/bursasho, oo dacwad-oogaha iyo la dacweeyuhu ay yihiin , labada waalid ee 
dhalay ilmaha yar-yar, ka hor inta uuna billaabmin dhageysiga kiisku waxaa laga rabaa 
dacwad-oogaha iyo la dacweeyahaba inay keenaan affidavit muujinaya inay ilmahooda 

taageeraan. Marka uu dhageysigu billowdo, garsooruhu wuxuu weydiinayaa dacwad-
oogaha iyo la dacweeyahaba wixii macluumaad ah ee la xiriira dakhligooda. Haddii la 
bixiyo hannaan badbaadin oo la xiriira xadgudub, garsooruhu wuxuu soo saarayaa 
hanaanka taageerada ilmaha, haddii uuna hore u jirin hannaanku. Waxaa la dalban karaa 
gargaar gaar ah oo la xiriira cabashada dacwad-oogaha sida ku xusan qeybta III(F). La 
dacweeyaha waxaa la rabaa inuu akhriyo/dib u muraajaceeyo codsiga dacwad-oogaha iyo 
liiska uu ku qoran yahay sida ay arrimaha dhageysigu u kala horreeyaan iyo sharraxaad la 
xiriirta sababta ayna muhiim u ahayn qaab gaar ahaaneed oo gargaar ah ama talo-
soojeedin habboon, taasoo ku saleysan haddii ay jiraan duruufo haysta labada qeybood 
ilmahooda. 
 
 C. Nidaamyada Oggolaanshaha aan Dhageysiga lahayn. Marka ugu horreysa, 
garsooraha ayaa qeyb kasta weydiinaya,haddii uu jiro dhinac doonaya inuu oggolaado 
hannaanka badbaadinta ama heshiis, halkii looga qaban lahaa dhageysi ay ku doodayaan. 
Nidaamka oggolaansha/ka raalli-noqoshada waxaa la soo saari karaa iyadoo aan la 
haynin wax caddeyn ah oo muujinaya in la dacweeyuhu uu galay xadgudub, iskuday 
kufsi, cayrsasho ama macaamil-xumo. Sidaasoo ay tahay, haddana ka hor inta uuna 
dacwad-ooguhu ka tanaasulin xaqa uu u leeyahay dhageysiga, waxaa looga baahan yahay 
inuu fahmo in haddii uu ku xadgudbo nidaamka oggolaanshaha dacwad lagu soo oogi 
karo ama lagu eedeyn karo yasitaan maxkamadeed, taasoo la mid ah hannaanka 
badbaadinta ee lasoo saaro marka uu dhamaado dhageysigu. Sida caadiga ah, nidaamyada 
oggolaanshaha waxaa ka shaqeeya oo isku dubarida garsooraha isaga ayaana u gudbiya 
dhinacyada, ama wuxuu usoo mariyaa dad kale oo kasoo qaada garsooraha kaddibna u 
keena dhinacyada(waa garsoorayaal kale ama abukaatayaasha ka shaqeeya rabshadaha la 
xiriira guryaha). Lama oggola inay dhinacyadu yeeshaan dood ama xiriir toos ah, ka hor 
inta ayna imannin maxkamadda ama inta ay joogaan maxkamadda gudaheeda gaar ahaan 
haddii uu jiro nidaam kumeelgaar ah oo ka mamnuucaya inay isla xiriiraan. 
 

D. Hadii ay maxkamaddu soo saarto Hannaan Badbaadin oo Kamadambeys 
ah. La dacweeyuhu waa inuu si taxadar leh u akhristo haddii lasoo saaro hanaanka 
badbaadinta. Hannaanku wuxuu si gaar ah u qeexayaa dhamaan waxyaabaha mamnuuca 
ah iyo waxyaabaha looga baahan yahay inuu la yimaaddo la dacweeyuhu. Ku 
xadgudubka qeybo ka mid ah hannaanka badbaadinta heerkiisu waa denbiga D waxaana 
ku cad ciqaab gaarsiisan 364 maalmood oo xabsi ah iyo/ama ganaax gaaraya $ 2,000.00. 
Waxaa jira kiisas gaar ah oo haddii lagu xadgudbo uu danbigoodu gaarsiisan yahay 
heerka C, ama yasitaan maxkamadeed. Haddii la dacweeyaha amar lagu siiyo inuuna gali 
karin guriga dacwad-oogaha kaddibna uu tago halkaas, la dacweeyaha waa lasoo xirayaa 
isagoo ku eedeysan inuu ku xadgudbay hannaanka badbaadinta ee la xiriira xadgudub. 
Dacwad-oogaha looma oggola inuu la dacweeyaha u oggolaado inuu jabiyo hannaanka 
badbaadinta ama uu wax ka baddalo qodobadiisa. Garsooraha oo kaliya ayaa leh awood 
uu wax kaga baddalo hanaanka. 

Haddii hannaanka kamadambeysta ee badbaadintu uu la dacweeyaha ka 
mamnuucayo haysashada waxyaabaha khatarta ah ama hubka, La dacweeyaha laga 
mamnuucay haysashada hubka iyo waxyaabaha kale ee khatarta ah waxaa looga baahan 
yahay in walxaha laga mamnuucay uu ku wareejiyo sarkaal ka socda hay'adda sharci 
fulinta ama qof kale oo lagu xusay hannaanka kamadambeysta ah (muddo 24 saacadood 

ah ama wax ka yar kaddib marka hannaanka kamadambeysta ah la gaarsiiyo la 
dacweeyaha). Haddii la dacweeyhu uu doorto in waxyaabaha laga mamnuucay uu ku 
wareejiyo qof aan ahayn sarkaalka hay'adda sharci fulinta, waa inuu muddo 24 saacadood 
gudahood ah uu kusoo gudbiyo qiraal uu ku sheegayo qofka uu ku wareejiyey walxahaas 
iyo liis ay ku qoran yihiin dhamaan waxyaabaha uu ku wareejiyey. Qiraalka wuxuu u 
gudbin karaa maxkamadda ama wakaalad ka shaqeysa sharci fulinta. Haddii ay 
maxkamaddu xilli danbe ogaato in la dacweeyuhu uuna wareejinnin dhamaan hubkii laga 
manuucay, waxay maxkamaddu go'aan ku gaareysaa inay soo saarto waaran lagu baarayo 
laguna soo qabanayo waxyaabaha laga mamnuucay. 

Fiiro gaar ah Haddii ay maxkamaddu soo saarto Hanaan Badbaadin oo la xiriira 
xadgudub kaasoo la dacweeyaha ka mamnuucaya inuu dacwad-oogaha kula dhaqmo 
ficillo la xiriira macaamil-xumo, cayrsasho ama hanjabaad haysasho hub iyo/ama rasaas 
uu la dacweeyuhu haysto taasi waxay noqonaysaa ku xadgudub aan kiiska ku jirin oo 
khuseeya shuruucda u degsan gobolka iyo fedraalka, xataa haddii uuna hanaanku 
diidaynin haysashada hubka. 

 Waxaa intaa dheer, in haddii uu waalidku si ulakac ah u isticmaalo hanaanka 
badbaadinta si uu u helo faa'iido xeeladaysan oo la xiriirta furitaan ama tallaabo la xiriirta 
waalidnimo, furriinka noocaas ah ama tallaabada la xiriirta waalidnimada waxaa go'aan la 
xiriira xuquuqda waalidnimada iyo waajibaadka looga baahan yahay ka qaadanaysa 
maxkamadda. 
 
 E. Haddii uu La dacweeyuhu dalbado Hannaan wax laga baddalay ama 
hanaan la hakiyey: Hadii uu la dacweeyuhu rabo in hannaanka la baddalo ama la 
hakiyo, waxaa waajib ku ah inuu karraaniga maxkamadda u qoro dalab qoraal ah oo uu 
ku codsanayo in la baddalo ama la hakiyo hannaanka. Waxaa suurtagal ah in hannaanka 
badbaadinta wax laga baddalo haddii uu la dacweeyuhu muujiyo 23 qodob oo la xiriira 
isbaddalka duruufaha tan iyo markii lasoo saaray hannaanka kamadambeysta ah. Kaddib 
karraaniga ayaa u sheegaya la dacweeyaha saacadda iyo waqtiga la qabanayo dhageysiga 
la xiriira codsigiisa wax-ka-baddalka ama hakinta hannaanka. Dacwad-ooguhu wuxuu 
xaq u leeyahay in lala socodsiiyo dalabka la dacweeyaha ee la xiriira wax ka baddalka 
hannaanka iyo dhageysigaba, wuxuuna sidoo kale xaq u leeyahay inuu goob-joog ahaado. 
Karraaniga ayaa isku duba-ridaya adeegga la xiriira dalabka iyo ku wargelinta dacwad-
oogaha xilliga dhageysiga. Arrimaha la xiriira codsiga la dacweeyaha ee wax ka baddalka 
ama hakinta hannaanka waxay ku qeexan tahay qeybta IV(B), ee sare, taasoo 
ciwaankeedu yahay "Dhageysiga Kamadambeysta ah." 
 
 Sidoo kale dacwad-ooguhu wuxuu heli karaa inuu gudbiyo codsi la xiriira in wax 
laga baddalao ama meeshaba laga saaro hannaanka, marka ay arrintu sidaa tahay la 
dacweeyuhu wuxuu xaq u leeyahay in lagu wargeliyo wuuna iska difaaci karaa sida ku 
cad tallaabooyinka sare ee la marayo. 
 
 F. Haddii uu Dacwad-ooguhu rabo In la kordhiyo muddada Hannaanka 
Badbaadinta: Hannaanka badbaadinta waa in lagu muujiyo taariikhda uu ku eg yahay. 
Xilliga ugu dheer ee uu hannaanka ku xadgudubku uu shaqeyn karo waa muddo laba 
sano ah, halka muddada ugu dheer ee hannaanka badbaadinta ee macaamil-xumadu 

yahay muddo hal sano ah. Dacwad-oogaha waxaa looga baahan yahay inuu maxkamadda 
u gudbiyo Dalab la xiriira Muddo-kordhin, kaddibna karraaniga ayaa u sheegaya xilliga 
la qabanayo dhageysiga la xiriira dalabkiisa. La dacweeyuhu wuxuu xaq u leeyahay in 
lagu wargeliyo taariikhda uu dhageysigu dhacayo iyo nuqullo ka mid ah Dalabka Muddo-
kordhinta iyo foomamka iyo dhukumintiyada la xiriira. La dacweeyuhu wuxuu xaq u 
leeyahay inuu goob-joog ka ahaado dhageysiga iyo weliba inuu la yimaaddo hadal 
soojeedin ah oo uu kaga horjeedo in la kordhiyo muddada uu hannaanku shaqeynayo, 
taasoo waafaqsan tallaabooyinka kor ku xusan. 


